Фронтовик-укытучы
1941 елның 22 июнендә башланып 1945 елның 9 маенда тәмамланган Бөек Ватан сугышы илебез тарихында тирән эз калдырды. Җиңү күп санлы югалтулар белән яуланды. Сугыш кырында ятып калган каһарманнарны онытырга безнең хакыбыз юк. Мин Алабуга районының Үтәгән авылында туып үскән сугыш ветераны Тарасов Дмитрий Григорьевич турында сөйләп китәргә телим. Ул безне Иске Юраш урта мәктәбендә математика фәненнән  укытты. 

Кечкенә Митя Үтәгәндә башлангыч мәктәптә белем ала. 5 нче сыйныфка 15 чакрым ераклыктагы Иске Юраш мәктәбенә бара. 1936 елда илдә ачлык була. Шунлыктан укуны ташлап торырга туры килә. Григорий дәдәй белән Матрена түти өч баласын үлемнән көчкә алып калалар.Григорий 7 нче сыйныфны бары тик 1940 елда гына тәмамлый ала. Аннан соң Бөек Ватан сугышы башланып китә.

 Кырык икенче елның сентябре. Авыл Советыннан хәрби комиссариатка барырга дигән хәбәр китерәләр. Хәрби комиссариатта Дмитрий Тарасовка тупчы булырсың диләр. Башта Казан, аннан Мари иленең Сурок хәрби әзерлек лагеренда корал тотарга өйрәтәләр. 
Кырык өченче елның гыйнварында лагерьга сентябрьдә килгәннәрне ашыгыч рәвештә эшелоннарга төяп Көнбатышка алып китәләр. 

Килгән җирләрен Калинин фронты диләр. Тик аларны килгән шәпкә алгы сызыкка ташламыйлар, көннәре хәрби өйрәнүләрдә, окоплар казу белән үтә. Яз җиткәч, кабат эшелоннарга төяп, Курск өлкәсенә күчерәләр.
Дмитрий Тарасов хезмәт иткән 112 нче танк бригадасы 5 июль кичендә сугышка керә. Бармаклар чытырдап кулдагы коралга ябышкан, күзләр кысылган. Эчке позицияләрдән йөзләгән туп телгә килә, алар дошман окопларын утка тоталар, танклар алга кузгала, колакларда тоташ гүләү яңгырый, дошман ягыннан снарядлар, миналар төшеп ярыла башлый. Үлүчеләр, яраланучылар бик күп. Танкларның байтагын ялкын чорнаган. Ул да түгел, немец танклары безнең линияләрне өзеп тылга чыкканнар, дигән хәбәр килә. ПТРчылардан Дмитрийлар взводын җибәрәләр. Беренче тапкыр фашистлар белән йөзгә-йөз очрашу шунда була. 

Канкойгыч бәрелешләрдә атна буе катнашканнан соң, Дмитрий һөҗүмгә барганда аягын ядрә үтәли тишеп чыкканын сизми дә кала, тупас көч гәүдәсен бер якка алып чөя. Бәхетенә, кыйпылчык сөяккә эләкми, госпитальдә ята, ай ярым дигәндә ярасы төзәлеп аягына баса.

Яраланып госпитальдә дәваланганнан соң кабат үз гаскәри берләшмәсенә кайтарылучылар булса да, сирәктер. Дмитрий да 4193 нче аерым артиллерия полкына билгеләнеп Украинага озатыла. Житомир шәһәре кулдан-кулга күчкән вакыт. Ул вакытта анда фашистлар хакимлек итә.
Февраль аенда Дмитрий аягын өшетеп госпитальгә эләгә. Бер ай дәвалануда үтә. Госпитальдән соң Көнбатыш Украина, аннары Ленинград фронты юлларын таптарга туры килә. Монда инде Тарасов укчы полк составындагы 45 миллиметрлы туплар батареясында сугыша.
1944 елның җәендә аларның укчы полкын Карелия фронтына күчерәләр. Монда инде акфиннәр, монда башкачарак. Урман-күлләр арасы, сугышлар да күбрәк локаль характерда. Теләр-теләмәс кенә башланган атышлар берара ярсып-давылланып ала да, ялкауланып кабат тына. Шундый атышларның чираттагысы тынган чакта Дмитрий берничә сугышчы белән калкурак урындагы окопта ята. Ул нигәдер калкына, һәм бу аны харап итә дә, бруствер алдына гына дошман минасы төшеп ярыла. Егет нәрсә булганын аңышып өлгерми, сул кулына тупас көч китереп бәрүдән аркасы белән окоп стенасына сылана. Икенче мизгелдә инде аның кулы тагып куелган әйбер кебек салынып төшә, ул бары тик тиредә генә эленеп тора кебек. Чаптырып кан ага, Дмитрийньң күз аллары караңгылана, маңгаена салкын тир бәреп чыга. Иптәшләре иңбашына жгут салып, ярасын кысып бәйлиләр. Егетне башта лазаретка, аннан госпитальгә озаталар. Киләчәк язмышы хәл ителгән, аның өчен инде сугыш тәмамланган була. 
Дмитрий Григорьевич туган авылына буш җиңен шинель кесәсенә кыстырып, кырык дүртенче елның ноябрендә кайтып төшә. Әнисе Матрена түтинең фронтовик өчен колхоздан бирелгән берничә кадак арыш оныннан пешерелгән коймакларын тәмләп озак юанмый, почтольон булып эшкә урнаша.
Җиңү көненә ул бөтен ил халкы белән бергә шатлана.Шулай булмыйча, җиңүдә аның да өлеше бар ич. Яу кырында сыңар кулын калдырып кайтты, “коңгырт чума” дөньяны басып алмасын дип кан койды.
Җиңүдән соң бер ел үткәч, Алабуга педучилищесына укырга керә егет. Аны тәмамлап, биш ел дәвамында Үтәгән мәктәбендә мөгаллимлек итә. Илле бишенче елны Иске Юраш урта мәктәбенә математика фәнен укытырга чакыралар. Читтән торып институт тәмамлый. Ул Иске Юраш мәктәбендә 30 ел алгебра, геометрия фәннәрен укыта, аннан соң лаеклы ялга чыга.

Элеккеге шәкертләре Дмитрий Григорьевичны бик хөрмәт итәләр, ул да ялындырып тормый, укучылар алдында чыгыш ясый, сугыш хатирәләре белән уртаклаша, укучылар белән очрашуларда катнаша. Дүрт бала атасы, фронтовик-укытучы Тарасов Дмитрий Григорьевичның 80 яшьлек юбилеен Иске Юраш урта мәктәбендә зурлап билгеләп үтәләр. Өченче дәрәҗә сугышчан Дан ордены кавалеры шундый зурлауга бик тә лаек иде.
Дмитрий Григорьевич мине дә математика фәненнән укытты. Таләпчән, үткен фикерле, төгәл укытучыны укучылар бик яраталар иде. Хәзер инде ул арабызда юк. Шәкертләре аны зур ихтирам белән искә алалар.

                                                Хәкимҗанова Земфира Марсельевна

                                                Алабуга шәһәренең 

                                                2 нче гимназия укытучысы

Иске Юраш урта мәктәбе укытучылар коллективы. Тарасов Дмитрий Григорьевич арттагы рәттә сулдан беренче. Январь 1975 ел.

Иске Юраш урта мәктәбе коллективы. Тарасов Дмитрий Григорьевич икенче рәттә сулдан беренче. 1982 ел. 

Тарасов Дмитрий Григорьевич
Тарасов Дмитрий Григорьевич родился в деревне Утяганово Елабужского района. Мать Матрёна, отец Григорий, в семье трое детей. Учился в начальной школе, а потом в Староюрашской школе. Седьмой класс закончил в 1940 году. Потом началась Великая Отечественная война. 

 В сентябре 1942 года приходит повестка из военкомата и  Тарасов Дмитрий Григорьевич уходит на фронт. Проходит обучение в Казани, потом в военном лагере республики Мари- Эль в городе Сурок. В январе 1943 года отправляют на фронт. Попадает на Калининский фронт. Здесь проходит школу молодого бойца. Весной его переводят в Курскую область. 5 июля его 112 танковая бригада принимает участие в кровопролитном бою. Бойцы стоят насмерть. Так проходит неделя. В время очередного сражения он был ранен в ногу и в этот момент ударная волна взорвавшегося снаряда отбрасывает его на несколько метров. Раненого отправляют в госпиталь, через полтора месяца он снова в бою.Его направляют на Украину, в отдельный 4193  артеллерийский полк.Участвует в освобождениии города Житомира.. В феврале он отмораживает ноги и попадает в госпиталь, месяц проходит курс лечения. Потом попадает на западную Украину, а затем в Ленинградский фронт. Служит в мотострелковом полку. Летом 1944 года попадает на Карельский фронт. Воюет с белыми финами. Во время очередного боя от взрыва снаряда он получает ранение в  левую руку. Бойцы накладывают жгут, его отправляют в лазарет, потом в госпиталь. Руку ампутируют. В ноябре 1944 года он возвращается домой. Начинает работать почтальоном. В 1946 году поступает учиться в Елабужское педучилище. После окончания 5 лет работает учителем В Утягановской школе.С1955 года работает в Староюрашской средней школе, ведет уроки математики. Заочно заканчивает институт. 30 лет в этой школе преподает алгебру и геометрию. Воспитал четверых детей. Награжден орденом боевой славы третей степени и многими медалями.
